
REPUBLIKA E KOSOVËS                                                   KOMUNA E LIPJANIT 

REPUBLIKA KOSOVA                                                        OPŠTINA LIPLJAN 

REPUBLIC OF KOSOVO                                                     MUNICIPALITY OF LIPJAN

EKSTRAKT 
Nga procesverbali i mbledhjes së 3-të të KKSB-së mbajtur më 20.06.2022 në sallën e Kuvendit me fillim në ora 14,00
Në mbledhje prezentuan:
1.
Diamant Bytyqi,Nënkryetar i Komunës,Kryesues
2.
Naser Sinani, Komandant i Stacionit Policor,anëtar 

3. 
Arjanit Zeneli, Forca e Sigurisë së Kosovës,anëtar
4.
Zaim Baftiu, Bashkësia Islame,anëtar 
5.
Dragiša Jerenič , Kisha Ortodokse,anëtar
6.
Fahrije Llugiqi, Komuniteti Shqiptar,anëtare

7.
Brahim Duriqi, Drejtorati i DKA-së, anëtar
            8.
Haqif Rrustemi, koordinator i EVSB Lipjan,anëtar

9.
Fehmi Gajtani, KLSP,Janjevë,anëtar
10.
Alush Bikliqi, Komuniteti Turk,anëtar
11.
Perparim Rexhepi, Komuniteti Ashkali,anëtar
12.
Maksut Gashi, komuniteti Rom, anëtar 
13.
Milazim Sadiku, Kryetari Këshillit të Prindërve,anëtar
14.
Zoran Radic, anëtar

15.
Gjyste Dabaj, anëtare 
Të tjerë prezent 

1. Sead Aliu, DIL

2. Bajrush Limani, zyrtar i teknologjisë

3. Merita Bytyq, përkthyese ,shqip-serbisht
Procesverbalin nga kjo mbledhje e mbajti Behar Aliu
Diamant Bytyqi,kryesues i KKSB-së, i përshëndeti të pranishmit,tha se rendin e ditës e keni marrë me kohë dhe  e lexoi në vazhdim. 
REND DITE
1.  Aprovimi ekstraktit të procesverbalit nga takimi i  kaluar.

2.  Diskutim për projektet të cilat do të implementohen deri nё  takimin e radhës

3.  Raport për gjendjen e sigurisë në territorin e komunës së Lipjanit (PK, DSHPMSH).

4.   Të ndryshme
Pasataj pyeti se  a ka vërejtje apo plotësime.
Meqë nuk pati vërejtje as plotësime u aprovua rendi i ditës së propozuar me të gjitha votat prezentë. 
Pastaj u kalua në punë sipas pikës së parë të rendit të ditës.

I

Aprovimi e ekstraktit të procesverbalit nga mbledhja e 2-te e KKSB-së.
Lidhur me këtë pikë kryesuesi i KKSB-së Diamant Bytyqi, tha se a keni vërejtje apo plotësime rreth ekstraktit të procesverbalit?
Meqë askush nuk pati vërejtje as plotësime kryesuesi e vuri në votim ekstraktin e procesverbalit nga mbledhja e 2-të e KKSB-së dhe pas votimit u konstatua se KKSB-ja me të gjitha votat prezentë aprovoi ekstraktin të procesverbalit nga mbledhja e 2-të e KKSB-së.

II

Diskutim për projektet të cilat do të implementohen deri nё  takimin e radhës
Lidhur me këtë pikë, Kryesuesi i mbledhjes Diamant Bytyqi, tha se planin e punës së KKSB-së e keni marrë më herët nga sektori i Kuvendit dhe do ta diskutojmë së bashku.
Haqif Rrustemi , tha se ky plan ka kaluar nëpër të gjitha fazat dhe me krahasuar me vitet e kaluara këtë vit kemi marrë disa propozime nga Bashkësia Islame dhe ajo Ortodokse, po ashtu nga KLSP në Janjevë dhe Zyra për Barazi Gjinore, ku i kanë parë si shqetësime të Komunitetit të cilët i përfaqësojnë. Disa aktivitete tani nuk mund t’i zhvillojmë për shkak se është ndërprerë procesi mësimor.

Diamant Bytyqi, tha se disa nga aktivitetet e këtij plani kanë filluar të zbatohen disa, disa pritet të fillojnë  të zbatohen,  por në përgjithësi me plan jemi mirë.
Zaim Baftiu, tha se ne ju falënderojmë për punën që e keni bërë në këtë plan po ashtu ne si KBI në Lipjan jemi të gatshëm për bashkëpunim sa i përket këtij plani por me theks të veçantë kemi : radikalizmi dhe ekstremizmi fetar si dhe do të vazhdojmë me ligjërata ditën e premte për fushat vetëdijësuese  për mos ndezjen e zjarreve.
Fehmi Gajtani, tha se kemi qenë në një takim në Vushtrri ku jemi trajnuar për rreziqet natyrore ku ka qenë një mësim shumë i mirë për neve që  të ketë kësi fushata vetëdijësuese  edhe në të ardhmen.
Sead Aliu, tha se ne i kemi nënshkruar kontratat për sinjalizimin horizontale dhe vertikale dhe pritet shpejt të fillojë.
Diamant Bytyqi kryesues i KKSB-së, tha se do të mundohemi të bëjmë një zgjidhje për kohën e verës sa i përket shuarjes së zjarreve, do të mundohemi ose përmes ndonjë shoqate sikurse komuna  e Ferizajit apo në ndonjë mënyrë tjetër.

Haqif Rrustemi, tha se ne para 15 viteve kemi pasur disa persona të cilët janë certifikuar sa i përket  fatkeqësive natyrore, por edhe ata tani nuk është se mund të na ndihmojnë. Shoqatat mund të themelohen por pa qenë të certifikuar zjarrfikësit asgjë nuk mund të bëjnë. Unë kam një apel që të bëhemi të gjithë bashkë dhe të dalim me një qëndrim të përbashkët kundër ndezjes së zjarreve gjatë kësaj kohe.
Meqë diskutime tjera nuk pati u kalua në pikën në vazhdim.
III
Raport për gjendjen e sigurisë në territorin e komunës së Lipjanit (PK, DSHPMSH).
Lidhur me këtë pikë, Kryesuesi i mbledhjes Diamant Bytyqi, i’a dha fjalën Komandantit të Stacionit Policor në Lipjan, Naser Sinani, i cili në vazhdim i njoftoi të pranishmit me të dhënat nga raporti për gjendjen e sigurisë në teritorin e komunës së Lipjanit. Ku tha se gjendja e sigurisë në territorin e komunës së Lipjanit është e qetë dhe stabile. 
Brahim Duriqi, tha se sa i përket arsimit ne jemi në fazën e përfundimit të procesit mësimor dhe deri më tani është mbajtur testi i semimaturës, po ashtu dhe ai i maturës shtetërore dhe gjithçka ka shkuar në rregull.
Dragiša Jerenič, tha se kam një kërkesë për policinë tani gjatë kohës së verës veturat po i vozisin me shpejtësi të madh dhe po është e rrezikshme, po ashtu edhe zhurma e veturave po na pengon, si mund ta ndaloni këtë?
Naser Sinani, tha se sa i përket shpejtësisë së vozitjes ne mund t’i ndalojmë por sa i përket zhurmës së veturave gjatë vozitjes nga personat e ndryshëm për këtë nuk kemi ndonjë ligj i cili e ndalon. 
Haqif Rrustemi, tha se unë kam për t’i ngritur disa çështje: 1. Është mirë të kthehen patrullat e policisë me biçikleta pasi që në rrugën “Lidhja e Prizerenit” po parkohen veturat dhe me këtë po pengohen qytetarët por edhe veturat.  E dyta, ka të bëjë me trotinetët elektronik të cilët po i vozisin në mënyrë shumë të pakujdesshme. Po ashtu edhe biçikletat janë bërë të rrezikshme për qytetarët pasi që po ndodhë shpesh që edhe nëpër vendet e këmbësorve po kalojnë me biçikleta edhe pse dihet që kjo me ligj është e ndaluar.
Naser Sinani, tha se sa i përket policëve me biçikleta shumë shpejt do të fillojnë me patrullime.
Diamant Bytyqi Kryesues i KKSB-së, tha se sa i përket trotinetëve elektronik të cilët po i vozisin nëpër shesh do të shohim mundësin që të marrim si mostër Komunën e Prishtinës e cila i ka ndaluar që një kohë. 

Pastaj u kalua në pikën në vazhdim.
V
Të ndryshme

Lidhur me këtë pikë, Kryesuesi i mbledhjes Diamant Bytyqi ,tha se a ka dikush të ngris ndonjë çështje?
Alush Bikliqi, tha se kam për t’i ngritur disa çështje të banorëve të Janjevës , e para ka të bëjë me ujin e pijes ku është problem serioz. E dyta po ashtu ka problem edhe me kanalizim në disa lagje. E treta ende nuk janë mbyllur disa gropa të cilat janë shqetësuese për banorët, dhe e fundit transporti publik për Janjevë-Prishtinë ku ka shkaktuar telashe të mëdha për studentët po ashtu edhe për punëtorët të cilët udhëtojnë pothuajse çdo ditë. 
Diamant Bytyqi Kryesues i KKSB-së, tha se sa i përket ujësjellësit ne e kemi kryer punën tonë por ajo është çështje që i përket ujësjellësit. Sa i përket gropave drejtorati përgjegjës do të dalë në vend të ngjarjes dhe të merrët me këtë çështje. Ndërsa sa i përket transportit publik për Janjev-Prishtinë ajo është çështje private e kompanisë por ne do të mundohemi të bëjmë diqka.
Zaim Baftiu, tha se neve si KBI në Lipjan që disa vite po na mohohet e drejta e shfrytëzimit të pronës tonë e cila gjendet pranë (megj) në oborrin e  kishës ortodokse në Lipjan edhepse ne i kemi respektuar të gjitha ligjet për këtë çështje. Mirëpo nuk po na jepet pëlqimi që të ndërtohen zyret administrative të KBI-së dhe kërkojë nga ana  e juaj që kjo çështje te zgjidhet pasi që ka filluar edhe të humb durimi i të gjithëve.
Diamant Bytyqi Kryesues i KKSB-së, tha se pasi që e kemi prezent edhe përfaqësuesin e kishës ortodokse shpresojë që mund të na ndihmoj diçka.

Dragiša Jerenič, tha se kjo është çështje e Nivelit Qendror dhe nuk është në kompetencën time.
Diamant Bytyqi Kryesues i KKSB-së, tha se do të ishte e mirë që t’iu mundësohet KBI-së në Lipjan që të kenë zyret në atë vend pasi që  kjo nuk do të pengonte asgjë dhe ne kemi disa raste ku kemi Xhami e Kishë në të njëjtin vend siq është ajo  në Ferizaj, Janjevë.

Meqë diskutime tjera nuk pati mbledhja  përfundoi në ora 15’:45
Ekstraktin e hartoi                                                                           Kryesuesi i mbledhjes 
      Behar Aliu                                                                                         Diamant Bytyqi     

